ENWEGHI OBIEKELE NKE UMU ISRAEL
Onu-ogugu 11:1-35; Abu Qma 78:17-41
IHEQMUMU 99 — Nke Ndi okenye

AMAOKWU IBUN’ISI: “I nye-kwa-ra ezi Mg nke Gi ime ka ha nwe uche, | gbochigh kwa manna-Gi
n’onu-ha, I nye kwa-ra ha miri banyere akpiri-ikpo-nku-ha” (Nehemaia 9:20).

I Ntamu Di Icheiche nke Umu Israel

1. Ntamu nke ndi ahy, nke anaagwaghi anyi isi ya, wetaara ha ikpé mberede, Onu-ogugu 11:1; Abu Oma 78:17; Ndi
Filipai 2:14; 1lu 19:3; Jud 16; Ndi Hibru 12:29; 13:5; Deuteronomi 32:22.

2. Qzo kwa, Moses gosiri onweya dika onye naariochitara ha aririo nke kwesiri ntukwasiobi site n’ikpere ndi ahy
ekpere, Onu-ogugu 11:2, 3

3. Ntamu ozo, nke igwe ndi ahu gwaraogwa, malitere mere ka ha ju nri nke Chineke wee naachosi kwa nri nke ndi
ljipt ike, Onu-ogugu 11:4-9; Abu Qma 78:18-25; Qnu-ogugu 21:5; Abu Oma 74:14; 106:13-15; | Ndi Korint
10:1-11; 15:33; 2 Ndi Korint 6:14; Aby Oma 1:1; llu 4:14; Jon 6:31-35

II Aririg nke Moses, Qziza na Ndumedu niile nke Chineke

4. Ntamu ahu ruru Eluigwe wee mee ka Chineke wee iwe megide Umu Israel, Onu-ogugu 11:10; Abu Oma 106:25,
26; Onu-ogugu 14:22, 23; Deuteronomi 9:22; Ndi Hibru 3:16-19

5. Ekpere nke Moses naegosi nghota nke o nwere banyere adighi ike nke ya onweya na mkpa ¢ di ka Chineke buru
ibu nke ndi ahu by ndi ahu naenupuisi, Onu-ogugu 11:11-15; | Ndi Eze 19:4-8; 2 Ihe Emere 20:12

6. Agwara Moses ka ¢ roputa iri mmaduy asaa ndi anwaputaworo ¢ bughi ndi ana anwaputabeghi, ¢ bughi ndi bu ndi
ohuy, ka ha nyere ya aka, Onu-ogugu 11:16, 17; 1 Timoti 3:8-10

7. Chineke ziri Moses ozi maka Umu Israel, bu onye gwara Chineke banyere idi ukwu nke aririo ha, Onu-ogugu
11:18-23

8. Etere iri ndiokenye asaa (70) ahy mmanuy n’ihi oly nke enyere ha ily, udi, maoby ezi Qwywymmiri nke Mmuo
Nso nke akwadoro inye iji tee ndi Kraist manu na inye ha ike mgbe Kraist nwysiri ma rigoro kwa n’Eluigwe,
Onu-ogugu 11:24-30

III lhe di Icheiche nke Ntamu Umu Israel Luputara

9. Chineke zitere nnunu quail, n’uzo oluebube, iji mee ka afo ju ndi ahu n’ochicho ha niile, Qnu-ogugu 11:31, 32;
Abu Oma 78:25-29; 105:40, 42

10. Aririo ahu nke sitere na ndumodu ¢joo, nke anaedozighi dika uche Chineke si di, wetaara ha ugwo olu 0joo di
icheiche, Onu-ogugu 11:33-35; Abu Oma 78:30-33; 106:15; Aisaia 10:15, 16; Matiu 6:10; 26:39; Jon 7:17; | Jon
2:17; 5:14, 15

11. Nchéghari ha, mgbe ha no na nsogbu, abughi udi nke puru ime ka obi di Chineke mma, Abu Oma 78:34-37, 40,
41; 95:8-11; 2 Ihe Emere 7:14; Aisaia 55:7; Joel 2:13; Abu Oma 66:13-15

12, Ota ¢ di Chineke chetara na ha bu naani anuary, wee gbaghara ajo omume ha, O bibighi kwa ha n’ihi mmehie ha,
Abu Oma 78:38, 39; Aisaia 40:6-8; | Pita 1:24

NKOQWA DI ICHEICHE

Omume Ahu Nke Eji Mara Ha ba Ttamuntamu

Iheomumu anyi naamalite site na mkpuruokwu olenaole nke puru ime ka obi onye naagu ya daa mba, n’ile ya anya
na mbu ma kama otu ahu ¢ naagba ya ume ka ¢ naatule ha site n’ileba ihe niile mere nime na gburugburu omuma
uloikwuu nke Umu Israel anya mgbe ha naamalite nwaghari ha. “Ndi ahy natamu ntamu” megide Chineke na ndi Ya
O roputara site na mgbe rue na mgbe -- obyna karia otu a — tutu rue mgbe ntamu ha fodury ihe nta ka ¢ bury agwa ha.
Ma nime oge ntamu nke a, ikpé dakwasiri ha ngwangwa mgbe ha saghepuru onu ha naatamuntamu nke enweghi
okwukwe ha. “Qku nke JEHOVA we re n’etiti ha” igosi ha na agwa nke obi ilu ha adighi mma.

Moses jekuru Chineke ¢z dika ¢ naeme otutu mgbe garaaga n’ihi ndi Israel ahu. Jehova wee nury ekpere ya ewee
menyuya kwa oku ahu nke naere ere ewee naputa ndu otutu mmadu. Ma nke ahy emeghi ka ntamu ahu kwuysi magbu
mee ka obi nke ndi Israel tugharia ilaghachikute Chineke, dika mmadu nwereike ich¢ na ¢ gaadi. igwe ndi gwaraogwa
esowo ha si n’Ijipt puta ma ndia ejighi obi ha niile naeso Chineke, maobu irubere Ya isi dika ha kwesiri. igwe ndi
ahuy gwaraggwa “we cho ajo ochicho,” Umu Israel wee buru ndi adoroworo baa nantuputa ¢joo ha, ha wee kwaa kwa
akwa na ntamu 0zo megide Chineke n’ihi nri ha gaeri.

Ihe egwu ahu nke Di na MKkpari kota Qjoo Niile

Onye Kraist aghaghi ilezianya n’iroro ndi ha na ya gaesokorita maobu naakpakorita. QO naebi nime ywa nke
mmehie juru, naeso ndi bi nime ya alukotarita ¢ly, na n’yzo ufody, kwa naebi kwa n’etiti ndi naamaghi Chineke. Ma
onye Krasit aghaghi imazu ihe egwu nke di n’ikparita nso ya na onye ¢ bula nke di n’otu “igwé gwara ogwa,” ka ¢
ghara ikpokwasi onweya mmehie nke otu ndi ahy magbu ikwe ka achota ya n’etiti ha karia n’etiti umy Chineke.
N’iheomumu anyi Umu Israel kwara akwa maka nri nke ljipt kama nri nke Eluigwe!

Ntamu niile nke igwe ahu gwarapgwa mere ka ndi Israel chefue ihe ¢joo niile naemebi obi bu nke emere ha n’Ijipt.
Ha chetara nri di icheiche ahy, ma chefue ihe niile di icheiche ha kwesiri inwe nke anapuru ha. Mkpa ha niile ka
egboro nime ¢zara. Chineke arapughi inye ha manna mgbe o bula, dika O kwere ha na mkwa. O nyewo ha anu ka ha
rie ot O si h na 0 kwesiri ha (Abu Qma 74:14). O mewo kwa ka isiiyi mmiri si na nkume syputa, mee ka odo mmiri
0zo di ilu wee di uto ka ha wee fiyo. Ntamu ha abuyghi ntamu nke ndi naenweghi nri gaezuru ha kwa ubochi dika
mkpa ha si di. Kama, ntamu ha bu ngosi nke omume anuary, nke ochicho ojoo na nke ekwenyeghi na Chineke nke
Eluigwe na ala, nke enweghi obi ekele n’ihe niile Chineke nke Abraham mewooro ha.

O nweghi mmehie naeleli Chineke dika mmehie nke ekweghiekwe. QO gbawo mkporogwu riinne nime obi ufodu
mmadu nke bu na asikwari na Chineke emee ihe iribaama nke kachasi ukwuu ha gaanogide kwa naenwe obi abuo na
O pughi iroputara ha ihe ndi ahu dikarisiri nta nke naakpa ha mkpa. Obi ahu nke naekweghi ekwe agaghi ekwe na
ihe banyere mmadu naemetu Chineke n’obi dika obi nke okwukwe naaghota na ¢ naemetu Ya. Onye ¢ bula aghaghi
inaenyocha obi ya mgbe ¢ bula ih na onye iro nke mkpuryobi ya akunyebeghi mkpury nke mmehie a di njo nime
ya.

Ndi Israel chotara amara n’iru Chineke karia mba ndiozo, ma ¢ di ka ewezuga naani mba olenaole na ¢ bu ha
karichara na ndi naenweghi obi ekele — rue mgbe anyi lebara anya n’onodu nke obi anyi ma ¢ buru na ¢ bughi amara
nke Chineke nke na agbanwe ndy. Manna siri n’eluigwe daara ha, ma ha ji ntamu na mwute di icheiche kwyghachi
n’onodu nke a. Nkume ahu nyere ha mmiri iyi nke mmiri naenye ndy, ma ha jiri ihe ¢joo di icheiche kwughachi.
Chineke arapughi ha mgbe ¢ bula otu mgbe, O naaroputara ha ihe n’uzo niile di ebube, ma ha nwere obi abuo na O
nwereike inye ha any ha gaeri.

Ike nri nke Eluigwe agwuwo ha nke mere ha ji choo ihe ¢zo -- ihe ¢z nke ha onweha na Chineke matakwara na
0 baghi uru nye ha iji di ndy. Mgbe ha tamuru maka mmiri na Masa ha nwereike nwee ihe ntakiri iji gosi ihe mere ha
ji mee udi omume di ota a, ebe ha naario ihe di 6ké mkpa nye ndu. Mmehie ha na mgbe ahu by itamu kama ikpé
ekpere! Ma n’ebe a ha nwere ochicho n’ihi ihe naadighi mkpa. O by ihe jogburu onweya irapu itukwasi Chineke obi
mgbe échiche anyi di nzuzu nke naadi kwa nwa oge naeche na o kwesighi itukwasi Ya obi n’ihe ndaputa di 6ké mkpa;
ma ¢ kachasi njo mgbe ihe ndaputa ahyu by naani iji anya ike nwee anyaukwu n’ihe naadighi oké mkpa.

Mmuo naenweghi ojujuafo naatule na ¢ gaachota ihe uto site n’ihe ahu nke anaachoghi inye ya; ma mmuo di ota
a adighi achota iheuto o bula nye onweya mgbe emezuru ochicho ya. N’uzo ¢zo okwukwe adighi atamu mgbe ¢ bula
kama ¢ naenye ekele mgbe niile naanabata kwa omume oma emesoro ya. Asi na Umu Israel biaruru Chineke nso
kama ino nso igwe ndi ahu gwaraogwa, ha gaachotawori idi ohuu na manna ahu nke Chineke roputara ha ka ha rie
kwa ubochi. Olu nro nke akwa ntamu ha kwesiri ibu, olu ofiu di elu nke abu ekele na otuto. Ka anyi kelee Chineke
n’ihi ngozi anyi niile kama itamu n’ihi ihe niile ahu nke anyi chere ha di anyi mkpa.

Ekpere nke Irigchita Aririo

Moses matara ihe nzuzo nke naeweta ezi mmeri n’oly nke Chineke, irioro ndiozo aririg. Q matara na ntamu niile,
ochicho ¢joo niile na nnupuisi niile di icheiche gaabu nluputa nke ihe anaahg anya nke obi ndi ahu nke juputara na
mmehie, buru kwa nke anaapughi inagide ma ¢ bughi na Chineke n’Onweya nogidere n’ibyu Onye nda ha. Q matara
na ya adighiike inagide nsogbu nke ndi ahu ndi nogidere naachosiike ilaghachi azy n’Jjipt.

Anyi nwereike imuta otuty ihe site n’omume nke Moses mere n’oge a. Ufodu arorowo ima Moses ikpé banyere
omume ya n’ikpere ha ekpere n’oge a. Ha gaagwa anyi ha Moses kwesiri ibu n’onwe ya “ide” nke naagaghi etiji n’ihi
ibu ahy atukwasiri n’elu ya, naagbanyeghi ott ¢ bula onodu si di. Ma Moses by naani mmady, ¢ bu ezie na ¢ bu udi
nke Onyeukwuu ahu naarioro ndiozo Aririo nke gaje ibia. lbuaro nke ndia di ukwuu nye Moses maobu mmadu o
bula 0zo, ibu naani ya. O ghotakwara adighiike ya ibu ya. O dighi ihe 0joo di n’ighota na anyi adighiike, n’onweanyi
dika mmady, ime ihe Chineke gaacho ka anyi mee. QO di mma ka mmadu ghota na izuéke ya na ume ya sitere na
Chineke, na ¢ ghaghi inata inyeaka site na Chineke maobu daa n’okpuru ibu ahy. Inyeaka anyi esiteghi n’onweanyi.
O ghaghi isite na Chineke bia.

O bu naani onye puru iburu njehie niile nke mmadu. Onye ahy karirikwara mmadu. O bu Kraist Jisgs. Site nime
adighiike nke nwoke ukwu a by Moses, dika o kwuputaworo, anyi nwekwaraike imuta ezi uru ¢ bara b ogbugbo nke
Onye ahy Ya Onweya buuru “nmehie nile ayi n’aru-Ya n’elu osisi,” na mkpa inyeaka nke Chineke di anyi n’oge ¢
buyla.

Mkwa Nke Chineke

Oziza nke Chineke nyere jikotara mkpa na aririo niile nke Moses na nke ndi ahy. N’ihi Moses ott nnoko ikpé nke
iri mmadu asaa ka agaaroputa site n’etiti ndiokenye nke ndi ahu. Mgbe ahu Chineke gaenye ha ike tee kwa ha mmanu
n’uzo puru iche maka olu ahy. Ndi ahu gaanata kwa ihe ha rioro, ha gaenwe kwa ike iriju afo ha nkeoma site n’anu
ahu dika mkpuruobi ha chesiworo ya ike. Nke a by mkwa nke enwere obi abuo nime ya, nke mmezu ya gaabu ihe
kariri échiché ha.

Mgbe Moses nwara iguko ihe agaeme ka mkwa a di mfé n’uzo ibara ya mba, ma aka Jehova Q ghowo
mkpumkpuaka, nke naagbaama ¢zo banyere ike Ya na Q puru ime obuna ihe a nke di ndia mkpa nke ha naachosi kwa
ike. Ikwu na aka mmadu di mkpumkpuy, na nghota nke ndi Hibru, by ikwu na o nweghiike maobu na ¢ pughi ime ihe
0 bula. Obuna n’etiti ndi Arab na Persia taa ikwu aka ogologo putara ike, ebe aka mkpumkpu bu adighi ike.

Chineke nyere Moses ike iroputa iri mmadu asaa (70) site n’etiti ndiokenye Israel na ikpobata kwa ha n’Uloikwuu.
Moses bu naani mmadu onye pury ikpé ha ikpé ma ha kwesiri magbu na ha ekwesighi. Chineke naemejuputa ndi nda
Ya O roputara n’amamihe maka olu ¢ bula O naenye ha — mgbe ahu na kwa ugbu a! (Guo | Ndi Eze 3:4-14). O bughi
ndi ahu roputara ndikom ndia, kama ¢ bu Chineke doro ha n’¢onodu ha site n’aka Moses, Chineke n’onwe Ya
naatyzikwara ya aka. Q dighi kwa onye ¢ byla tozuru oké maobu nwereike iroputa ndi gaanochi onodu di icheiche
n’olu nke Chineke karia onyendu, maobu onye nlekota (Overseer), b nke Chineke doro ilekota olu Ya. Onye ahu bu
onye Chineke naedu dika ¢ naejere Chineke na ndi ahu ozi. Moses, dika ezi onye¢zuzuatury na onye ndua, mere dika
o nwere mmetyta na Chineke choro ka 0 mee, wee roputa kwa ndi o matara na ndi ¢ ghotara na Chineke choro ka ¢
roputa. O bu onyendu kwesiri ntukwasi obi, 0 kwesiri ntukwasiobi n’ebe Chineke na n’ebe ndi Israel no.

Mmaduy abuo nime ndikom ahu aroputara enweghiike ibiaru n’Uloikwuu ahy n’ihi ihe mgbochi nke anyi naamaghi
ugbu a ma amazuru ya n’oge ahu. Ma nke ahu egbochighi ha inata ike na otite mmanuy ahu dika irimmadu isii na asato
ahu ndi guzoro n’iru Chineke n’uloikwuu ahy natara. Chineke ewerewo onyinye di icheiche pury iche nke ike Ya na
Mmuo Ya mejue ndi nke Ya, n’oge niile nke akuko uwa, nye kwa ha ike iga n’irun’ilu Ya. N’oge Agba Ochie Mmuo
a nke naenye ike naabia n’ihi ¢olu pury iche na n’oge ¢ di mkpa adighi kwa enye Ya ibinyere mmadu na ite ha mmanuy
dika ¢ malitere idi site na mgbe ahu awupuru ya nke mbu n’oge nke Choochi. Anyi nwereike ikwu na ngosi a hime
mmalite akuko nke Umu Israel, bu ezi, maobuy udi, nwupu ahu nke gaje ibia n’oge ikpéazy mgbe ¢ naagaghi abu nye
naani mmadu olenaole ahu akporo oku puruy iche inata ozuizuoke ya, kama tinyere ndi niile ahu ruru onodu inata ya,
ndi “ji ot obi” naekpeekpere, ndi edowokwara nso zuruoke (Joel 2:21-32; Olu Ndi-ozi 2:1-21).

Ugwoolu nke Aguu na Qchiche Qjoo

Mgbe naadighi anya otu ifufe wee si n’ebe Chineke no bute nnunu quail n’omuma uloikwuu nke Israel. Chineke
zitere nnunu quail, nroro uto nke di ha mma, mgbe o kwesiriri izitere ha oku na brimstone! Ma ebe ntamu ha by ihe
emere n’uzo igonari ike O nwere inye ha ihe naakpa obi ha, Chineke, n4 mmalite, gosiri ha ike Ya, iji mee ka ajo
ekweghiekwe ha puta ihé nye onweha na anyi onwe anyi kwa. Mgbe ahu O nyere ha ahuhu nke kwesiri ha.

Ihe uto ha by naani nwaoge nta. Mgbe anu ahu naadi n’ézé yfoduy, tupu atabie ya, iwe Jehova wee di oku megide
ha ewee were iheotiti di ukwuu tie ha. Qfiu ha na 6ké oriri nke ha no nime ya wee bie n’oliliozu nke igwé mmadu.

Ha enwghi ojujuafo na nroputa ahyu zuruezu enyere ha maka mkpa ha nke ubochi ¢ bula, dika Chineke choro ka
anyi nwee afoojuju ma n’ihi ochicho anyaukwu ha, ha chikotara otutu nnunu ahy wee gbasa kwa ya n’elu ala ka ha
kpoo nku. The ha bu n’obi n’ime nke a bu ikwado maka mkpa ha n’odin’iru. Ha tamuru ntamu mgbe ha naenweghi
ihe o bula ha gaeri, ma Chineke nyere ha manna kwa ubochi. Ha wee tamue ntamu banyere manna ahy, ugbu a kwa
Chineke enyewo ha igwe nnunu quail di ndy n’uzo di ebube nke anyi naadighi aguta na ha nyere Chineke ekele n’ihi
ya obuna otu mgbe.

Ha enwewori obi abuo na Chineke nwereike, maobu puru izitere ha any ka ha rie mgbe ha tamuru banyere ya.
Ugbu a kwa ha nogidere naenwe obi abug n’ebe Q no. wee site n’omume ha naegosi na ha ekweghi na ¢ bu Ya nyere
ha any ahy kama na ¢ bu nnoo ihe ndaba maobu irupma ha nweworo. Ha gosiri nkeoma site n’omume anyaukwu ha
na ¢ bu ohere ha nwere bury kwa nke ha naaghaghi iji mee ihe mgbe ¢ di ha n’aka, na eleghianya ¢ gaghi adi ¢zo.
Ufodu agbakowo ya na onye naachikota nke nta chikotara ihe ra ka bushel iriasato.

Ekweghiekwe nke ndia bu eburu puta uwa naenwghi nghota, dika ihe anaahu anya siri di. Ihe iribaama nke amara
na nke ikpé emeghi ihe ¢ bula n’igbanwe obi ekweghiekwe ha. Ha ga abuwori ndi emere ka ha noo n’oké
mgbagwojuanya di egwu mgbe ha huru aka nke Chineke ka o setiri n’aru ha, ma apughi ime ka ha kwere! Otu onye
ekwuwo na ekweghiekwe na inogidesiike na mmehie naagakota n’ott. Umu Israel hury mmehie ha n’anya ha apughi
kwa irapy ya, ya mere ha gara n’iru n’ekweghiekwe ha ka ha wee naanogide nime mmehie ha. Ka anyi kpeeekpere
ka Chineke tinye nime obi anyi ihyn’anya maka inwe obi di ocha na iguzosiike n’ikwere Okwu Nso Ya.

Onye dere Abu Oma naagwa anyi na ha choro Chineke n’otuty, naaju kwa ase Ya n’uzo putara ihé, ma ire ha
naekwu naani okwu ugha ekpere ha bu kwa naani ihe efu. Obi ha ezighiezi n’ebe Chineke no. Ha enweghi ochicho
n’ebe O no kari ihe ¢ bula 0z¢. Ha enweghi aguu ime uche Ya maobu ikwu ka emee uche Ya nime ndu ha. Ha choro
uzo nke aka ha. Ma Chineke nwere ndidi na ogologo ntachiobi were kwa amara mesoo ha, naecheta na ha by naani
aja na ha di kwa ka ahihia na okokoosisi nke ubi nke naachanwy achanwu.

O, lee otu idi ukwu nke ebere Chineke ra! O sitere na “mgbe ebigh-ebi we rue mgbe ebigh-ebi” (Abu Qma 106:1);
0 di “uku kari elu nke elu-igwe” (Abu Qma 108:4); o juputakwara nime ywa (Abu Oma 119:64).

AJUJU DI ICHEICHE
Gini mere ikpé oku Chineke ji ree n’omuma uloikwuu nke Israel?
Gini ka Moses mere mgbe oku a biara?
Olee ebe ka ntamu banyere manna si malite?
Olee ihe anyi nwereike imyta site n’iheomumy a banyere iroro ndi anyi na ha gaakpakorita na ndi enyi anyi?
Gini ka Umu Israel choro kama manna ahy?
Gini ka inwereike ikwu na ¢ bu mmehie ha mgbe ha naacho ihe ahy kama manna ahu?
Onye by nwoke ukwu ¢z¢ nke Chineke ma ewezuga
Moses, onye kpereekpere mgbe o no na nsogbu nke
enweghi olileanya, yiri ekpere a Moses kpere n’oge a?
8. Chineke O nyry ekpere Moses? Gini ba ziza Ya, ma o byry na Q nury ya?
9. Gini ka Chineke mere n’izaghachi ntamu nke Umu Israel?
10. Gini by yma di ukwu nke Chineke nke egosiri na mmeko niile nke Ya na Umu Israel?

Newk b=

